
	Վարչապետի աշխատակազմի իրավաբանական վարչություն
	06․05․2024թ․

	1. Նախագծի հավելվածի 17-րդ կետի համաձայն՝ սույն կարգի 14-րդ կետով նախատեսված մշտադիտարկման արդյունքում բացահայտված շրջակա միջավայրի, այդ թվում՝ մարդու առողջության վրա չնախատեսված ազդեցություններ ի հայտ գալու դեպքում նախաձեռնողը նախատեսում և իրականացնում  է շրջակա միջավայրի պահպանությանն ուղղված լրացուցիչ միջոցառումներ՝ սահմանելով իրականացման ժամկետներ (...), մինչդեռ վերոնշյալ ձևակերպումը խնդրահարույց է իրավական որոշակիության տեսանկյունից: Բացի այդ, հարկ է նկատի ունենալ, որ նախաձեռնողի վրա նման պարտականություն կարող է դրվել օրենքով, իսկ նախաձեռնողի պարտականությունների սպառիչ ցանկը սահմանված է  «Շրջակա միջավայրի վրա ազդեցության գնահատման և փորձաքննության մասին» օրենքի (Օրենք) 30-րդ հոդվածի 2-րդ մասով:

	Ընդունվել է
Նախագծի Հավելվածից  կետը հանվել է    

	
	2. Նախագծի դրույթների գերակշռող մեծամասնությունը արդեն իսկ ամրագրված է Օրենքով, որի պարագայում լրացուցիչ հիմնավորման կարիք ունի վերոնշյալ դրույթների ամրագրման անհրաժեշտությունը սույն նախագծում:

	Ընդունվել է
Նախագիծը խմբագրվել է։ 

	2
	Վարչապետի աշխատակազմի տեսչական մարմինների աշխատանքների համակարգման գրասենյակ
	06․05․2024թ․
N 02/12.23/16005

	
	«Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 14-րդ հոդվածի 1-ին մասի 4-րդ կետով սահմանվում է, որ շրջակա միջավայրի վրա ազդեցության գնահատման փուլում հաշվի է առնվում ազդեցության աստիճանը` հիմք ընդունելով ազդեցության ենթակա տարածքի աշխարհագրական դիրքը, բնակչության թիվը, ազդեցության հավանականությունը, բարդությունը, աստիճանը, տևողությունը, հաճախականությունը և արդեն իսկ առկա և կանխատեսվող ազդեցությունների հնարավոր գումարային ամբողջական աստիճանը, միևնույն ժամանակ, Նախագծի հավելվածի 8-րդ կետի 4-րդ ենթակետով վերոգրյալ  չափանիշներից ոչ բոլորի վերաբերյալ են սահմանված համապատասխան իրավակարգավորումներ: Հետևաբար՝ առաջարկում եմ Նախագծի 8-րդ կետի 4-րդ ենթակետով սահմանված չափորոշիչները համապատասխանեցնել Օրենքի 14-րդ հոդվածի 1-ին մասի 4-րդ կետով սահմանված պահանջներին:

	Ընդունվել է
Նախագծի Հավելվածի 7-րդ կետի 4-րդ ենթակետը խմբագրվել է՝ նախատեսվող գործունեության՝ ներառյալ արտակարգ իրավիճակներում, շրջակա միջավայրի վրա  ազդեցության աստիճանի որոշման չափորոշիչները կսահմանվեն «Ռազմավարական էկոլոգիական գնահատման և շրջակա միջավայրի՝ այդ թվում մարդու առողջության վրա ազդեցության գնահատման  ուղեցույցները  հաստատելու մասին»  շրջակա միջավայրի նախարարի հրամանով։ 

	3
	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	06․05․2024թ․
N 02/12.23/16005

	
	1․Առաջարկում ենք խմբագրել Նախագծի հավելվածի (այսուհետ՝ Հավելված) 2-րդ կետի «ենթակա լինելու դեպքերում» եզրույթը և «14-րդ հոդվածով սահմանված կարգով» հղումը՝ տարընթերցումներից խուսափելու նպատակով:

	Ընդունվել է
Նախագծի Հավելվածի 2-րդ կետը խմբագրվել է

	
	2․Հիմնավորման կարիք ունի Հավելվածի 4-րդ կետով առաջարկվող կարգավորումը՝ հաշվի առնելով Հավելվածի 2-րդ կետի հետ, ըստ էության, բովանդակային կրկնության հանգամանքը:

	Ընդունվել է
Նախագծի Հավելվածից  կետը հանվել է

	
	3․Անհրաժեշտ է հստակեցնել և/կամ խմբագրել Հավելվածի 6-րդ կետում տեղ գտած հղումը՝ հաշվի առնելով, որ այն վերաբերում է ռազմավարական էկոլոգիական գնահատման (այսուհետ՝ ՌԷԳ) և շրջակա միջավայրի վրա ազդեցության գնահատման (այսուհետ՝ ՇՄԱԳ) ուղեցույցերի հաստատմանը: 

	Ընդունվել է
Նախագծի Հավելվածի  5-րդ կետը խմբագրվել է

	
	4․ Ճշգրտման կարիք ունի Հավելվածի 8-րդ կետը, քանի որ պարզ չէ, թե ի՞նչ ՇՄԱԳ փուլի գործընթացների մասին է խոսքը:

	Ընդունվել է
Նախագծի Հավելվածի  7-րդ կետը խմբագրվել է

	
	5․ Հավելվածի 8-րդ կետի 2-րդ ենթակետով առաջարկվող կարգավորումն անհրաժեշտ է խմբագրել և հստակեցնել, մասնավորապես՝
· «զրոյական» տարբերակին վերաբերելի դրույթն անհրաժեշտ է խմբագրել՝ համապատասխանեցնելով «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ` Օրենք) համապատասխան դրույթներին,
· հիմնավորման և/կամ խմբագրման կարիք ունի «այլընտրանքային տարբերակներին» վերաբերելի դրույթը, քանի որ պարզ չէ, թե այդ այլընտրանքային տարբերակները քանիսը պետք է լինեն (օրինակ՝ արդյո՞ք մեկ այլընտրանքի ներկայացումը բավարար է ՇՄԱԳ գործընթացի համար), ինչպես նաև ինչ հետագա ընթացակարգեր են գործելու այլընտրանքային տարբերակների հնարավոր և/կամ հիմնավոր բացակայության դեպքերում՝ հաշվի առնելով Օրենքի 12-րդ հոդվածում ներկայացված գործունեության բազմաթիվ տարատեսակների առանձնահատկությունները, 
· հստակեցման կարիք ունի, թե ի՞նչ «այլընտրանքային գործընթացների և բնապահպանական և սոցիալական միջոցառումների նկարագրությունների» մասին է խոսքը,
· անհրաժեշտ է հստակեցնել, թե ի՞նչ «էկոլոգա-տնտեսական վերլուծության» մասին է խոսքը, ո՞ւմ կողմից և ի՞նչ ընթացակարգով իրականացվող: 
	Ընդունվել
Նախագծի Հավելվածի  7-րդ կետի 2-րդ ենթակետը խմբագրվել է

	
	6․ Լրացուցիչ հիմնավորման կարիք ունի Հավելվածի 8-րդ կետի 4-րդ ենթակետով ներկայացված կարգավորման նպատակահարմարության հարցը, քանի որ պարզ չէ, թե ի՞նչ չափանիշների հիման վրա են ընտրվել ներկայացված չափորոշիչները և որքանո՞վ են վերջիններս կիրառելի ՀՀ տարածքի համար: Բացի այդ, խմբագրման և հստակեցման կարիք ունեն նշյալ ենթակետում տեղ գտած մի շարք եզրույթներ ինչպիսիք են՝ «ազդեցության ինտենսիվություն», «բնական միջավայր», «վերականգնողականության սահմաններ» և այլն:
	Ընդունվել է
Նախագծի Հավելվածի 7-րդ կետի 4-րդ ենթակետը խմբագրվել է՝ նախատեսվող գործունեության՝ ներառյալ արտակարգ իրավիճակներում, շրջակա միջավայրի վրա  ազդեցության աստիճանի որոշման չափորոշիչները կսահմանվեն «Ռազմավարական էկոլոգիական գնահատման և շրջակա միջավայրի՝ այդ թվում մարդու առողջության վրա ազդեցության գնահատման  ուղեցույցները  հաստատելու մասին»  շրջակա միջավայրի նախարարի հրամանով։ 

	
	7․Անհրաժեշտ է հիմնավորել Հավելվածի 8-րդ կետի 5-րդ ենթակետով առաջարկվող կարգավորումը, քանի որ պարզ չէ, թե ի՞նչ «կետային գնահատման» մասին է խոսքը (արդյո՞ք խոսքը Հավելվածի 8-րդ կետի 4-րդ ենթակետում տեղ գտած կետային ազդեցության մասին է, թե՝ ոչ), ինչո՞ւ է բացառվում կետային գնահատումը շրջակա միջավայրի վրա գումարային ազդեցության գնահատման գործընթացում՝ հաշվի առնելով նաև այն հանգամանքը, որ հաջորդիվ ներկայացված է նաև «կուտակային ազդեցություններից խուսափելու» վերաբերյալ համապատասխան դրույթ:
	Ընդունվել է
Նախագծի Հավելվածի 7-րդ կետի 5-րդ ենթակետը խմբագրվել է

	
	8․Հավելվածի 11-րդ կետի 4-րդ, 5-րդ, 7-րդ, 9-րդ, 12-րդ, 15-րդ և 20-րդ ենթակետերն անհրաժեշտ է խմբագրել՝ համապատասխանեցնելով Օրենքին: 
	Ընդունվել է
Նախագիծը խմագրվել է

	
	9․Հիմնավորման կարիք ունի Հավելվածի 11-րդ կետի 21-րդ ենթակետով առաջարկվող կարգավորման նպատակահարմարության և/կամ Օրենքին համապատասխանության հարցը:
	Ընդունվել է
Նախագծի Հավելվածի 10-րդ կետից ենթակետը հանվել է  

	
	10․Հավելվածի 12-րդ կետի 3-րդ, 4-րդ, 7-րդ և 9-րդ ենթակետերն անհրաժեշտ է խմբագրել՝ համապատասխանեցնելով Օրենքին:
	Ընդունվել է
Նախագիծը խմագրվել է

	
	11․ Անհրաժեշտ է հստակեցնել և/կամ խմբագրել Հավելվածի 14-րդ կետի 1-ին ենթակետը՝ տարընթերցումներից խուսափելու նպատակով (վերջինիս բովանդակությունից պարզ չէ, թե արդյո՞ք առկա է օրենքով նախատեսված  բնապահպանական կառավարման պլանի և մշտադիտարկման ծրագրի սահմանված ձևաչափ, թե՝ ոչ): 
	Ընդունվել է
Նախագծի Հավելվածի 13-րդ կետը խմբագրվել է   

	
	12․Լրացուցիչ պարզաբանման կարիք ունի Հավելվածի 15-րդ կետով առաջարկվող կարգավորումը, քանի որ անհասկանալի է, թե օրինակ՝ ի՞նչ ընթացակարգով սահմանված և ի՞նչ ժամանակահատվածում (ժամանակային ինտերվալի համար) գրանցված արդունքների մշտադիտարկման տվյալների համեմատական վերլուծության մասին է խոսքը:
	Ընդունվել է
Նախագծի Հավելվածի 14-րդ կետը խմբագրվել է   

	
	13․ Հիմնավորման կարիք ունի Հավելվածի 16-րդ կետով առաջարկվող  «յուրաքանչյուր տարի եռամսյակային և տարեկան կտրվածքով մշտադիտարկման և հետնախագծային վերլուծության արդյունքների հրապարակվում են նախաձեռնողի կողմից…..» կարգավորումը (տ՛ես եզրակացության 12-րդ կետը):
	Ընդունվել է
Նախագծի Հավելվածի 15-րդ կետը խմբագրվել է   

	
	14․Անհրաժեշտ է հստակեցնել և խմբագրել հավելվածի 17-րդ կետում ներկայացված կարգավորումը, քանի որ պարզ չէ, թե ո՞ւմ կողմից, ի՞նչ ժամկետներում և ի՞նչ ընթացակարգով է արձանագրվելու մշտադիտարկման արդյունքում բացահայտված և շրջակա միջավայրի, այդ թվում՝ մարդու առողջության վրա չնախատեսված նոր ազդեցություններ ի հայտ գալու դեպքերի փաստը՝ հաշվի առնելով այն հանգամանքը, որ մշտադիտարկումն իրականացնում է նախաձեռնողը: 
	Ընդունվել է
Նախագծի Հավելվածից  կետը հանվել է    

	
	15․ Հիմնավորման, ճշգրտման կամ խմբագրման կարիք ունի Հավելվածի 18-րդ կետի՝ տվյալ խմբագրությամբ ներկայացման հարցը:
	Ընդունվել է
Նախագծի Հավելվածի 14-րդ կետը խմբագրվել է   




